
Sunh Cang cam Siujlingz: “Dwg mwngz naeuz

hawj Mwz Gojgoj lwi?” Siujlingz lwnh yaek ok dou
song ngoenz gaxgong, youq ndaw siujgih bungz Mwz
Gojgoj, mbouj rox caeuq de gangj gijmaz, couh cam
de siengj mbouj siengj bae henzhaij guhcaemz?
Siengj mbouj daengz de dang caen lo. Sunh Cang
gyad youq gwnz congz haujlai nanz cungj doengh
mbouj ndaej.Siujlingz yaek laekez de, de cungj
mbouj guhsing. Siujlingz yaek lajdin de, de lij dwg
mbouj doengh saekdi. De lumj biengbaenz gaiq denz
he lo. Siujlingz ngaem gyaeuj cup de. De cengj
Siujlingz, naeuz: “Nanzdauh mwngz yawj mbouj
okdaeuj lwi? Gou ngaiz bouxwnq gyaez lo.”

Siujlingz daj gyaeuj daengz din yawj de baez
he, gaendwk dawz aengingq yaengx daengz dangqgnaj
de, naeuz: “Lij baenz mbauq bw, gvaiq mbouj ndaej
lij miz mehmbwk daeuj ciengj.” Siujlingz dawz gingq
dep naj de, heuh de yawj cingcuj di. De laep da
mbouj yawj. Siujlingz naeuz: “Vihmaz mbouj yawj
aen ndaeng mwngz, mbouj sijsaeq yawj lij laihnaeuz
dwg aen suenq dem. Vihmaz mbouj yawj henz rwz
mwngz, byaemgyaeuj cungj bieg liux. Mwngz
laihnaeuz mwngz lij hauxseng raixcaix bw.”

“Gangj mbouj dingh bouxwnq naeuz gou
mbauq ne.”Sunh Cang laep da naeuz.

Siujlingz mbwnj bak naeuz: “Danghnaeuz
mwngz suenq mbauq, gwnz seiqgyaiq bouxboux
cungj mbauq liux.”

“Baenzneix gangj dwg gou luenh siengj lo?”
Sunh Cang lij mbouj hai da.

“Mwngz bonjlaiz couh mbouj wngdang hai duz
binghdoeg neix okdaeuj!” Siujlingz sawqmwh hemq
hwnjdaeuj, caemhcaiq vut aengingq daengz gwnz
dieg. Sunh Cang hai da naengh hwnjdaeuj. Gwnz
dieg cungj dwg soiq gingq. Gwnz naj Siujlingz
ndaemcupcup. Ndaw ranzninz lumjbaenz doek fwn
nei. Rog conghcueng fwj ndaemndatndat, couh ca
byaj bag lo. Sunh Cang got Siujlingz daengz ndaw
rungj, yaengyaeng lumh baihlaeng de. Fajfwngz baez
hwnj baez roengz, de roxnyinh baihlaeng Siujlingz
saenzdedded. Ndik raemxda he daj

Siujlingz ndik roengzdaeuj, gaendwk lumj fwn doek

gwnz naj
nei. De naeuz: “Guh gijmaz ha, lienz bouxgvan cungj
siengj ciengj. Danghnaeuz gaxgonq rox yienghneix,
couh mbouj gouq de lo. Diuzmingh de dwg mingh.
diuzmingh bouxwnq couh mbouj suenq mingh la?
Couh mbouj lau gou hix bae diuq laeuz? Aensim
ngaiz manaez gwn la?”

“Gizsaed, de dai roxnaeuz lix wngdang mbouj
gven dou gijmaz saeh.” Sunh Cang rag hai gvih
henzcongz dawz mbaw {Baujcwngsuh) okdaeuj

ndenq hawj Siujlingz. Gwnz {Baujcwngsuh) sij:
“Danghnaeuz gouq mboujndaej Mwz Gojgoj, Sunh
lauxsae mboujmiz cwzyin.” Cwng Sizyouz caeuq
Ciengj gingjcaz youq baihlaj de ciem mingzcoh.
Raemxda Siujlingz sikhaek dingz lo, De yaepyet
couh uet cengh raemxda, gaem {Baujcwngsuh) buet
ok dou bae. Sunh Cang hix buet okbae. naeuz: “Gou
buenx mwngz bae.”

Gyoengqde daeuj daengz ranz Mwz Gojgoj.
Gwnz dieg lumj ngamq roengz nae nei, cungj dwg
ceijsoiq mbawsiengq. Sunh Cang caeuq Siujlingz
diem din naengh daengz henz sahfaz. Gyoengqgde
raen gwnz daiz lij miz dab siengq ngamq ingj he
dem, mbaw baihgwnz dwg Mwz Gojgoj caeuq
Gvangh lauxsae youq henz haij hab’ ingj. Mwz
Gojgoj youh sik mbaw siengq haenx. Gvangh lauxsae
caeuq de cungj ngaiz sik sanq lo, naj doek baihgvaz,
din vut baihswix. Siujlingz naeuz: “Mbaw siengq ingj
ndaej baenz ndei, mwngz guhmaz sij ndaej sik bae?”

Mwz Gojgoj sik ndaej engq yungzyub lo. De
naeuz: Vihmaz mboujndaej caj gietvaen le cij
doxej?”

“Mboujmiz byawz gvidingh gietvaen le cij
ndaej guh.”Siujlingz naeuz.

“De vihmaz bik gou? De cungj rox gou ngaiz
bouxsai yaeuh gvaq lo, vihmaz caj mbouj ndaej
ngoenz gietvaen? De mbouj dwg daeuj gyaez gou, de
dwg siengj daeuj gwn ngaiz mienxfeiq.”

“Gwn gong,
yienzhaeuh caiq ok ngaenz cawx daengxciuh, gijneix

Siujlingz  naeuz: mienxfeiq
couh dwg aiqcingz.”

“Baezgonq mwngz caeuq Sunh lauxsae, hainduj
hix dwg mienxfeiq?”

“Mwhhaenx mbouj beij seizneix hailangh.”

“Gou dwg aeu aiqcingz, youh mbouj dwg
hailangh. De danghnaeuz ndaej lumj Sunh lauxsae
baenzneix doiq gou, ngoenzneix gou couh mbouj
youq gizneix sik siengq lo. De beij mbouj gvaq Sunh
lauxsae hoh fwngz he. Sunh lauxsae rox gangjriu, de
dwg bakved; Sunh lauxsae onjdangq, de dwg
fouxfed; Sunh lauxsae gangj cingsaenz, de aj couh
dwg doxgot doxumj------

“Sunh lauxsae caiq ndei, hix dwg bouxgvan
bouxwnq.” Siujlingz mbouj hawj Mwz Gojgoj gangj
roengzbae.

“Ndigah, gou itcig bek aen gyaeuj gou,
daezsing] swhgeij gaej aeu Sunh lauxsae guh yiengh.
Hoeng aen gyaeuj gou cungj bek in lo, lijdwg guh
mbouj daengz.”

Siujlingz dawz faenh {Baujewngsuh) haenx
okdaeuj. Mwz Gojgoj ciep gvagbae yawj. Siujlingz
naeuz: “Sunh lauxsae gouq ndaej mingh mwngz, gouq
mboujndaej aiqcingz mwngz. Gij yinvu de gaenq
guhbaenz, maqmuengh mwngz gaej daeuj ra de lo.”
Mwz Gojgoj vut mbaw {Baujewngsuh) daengz gwnz
daiz, naeuz: “Dwg Cwng Sizyouz ciemcih, youh
mbouj dwg gou ciem.” Sunh Cang naeuz: “Byawz
ciem cungj doxdoengz. Fanjcingq de cwnggmingz
gou mbouj dwg daegdaengq bae ra mwngz. Gou
mbouj baenzneix ndei, hix mboujmiz seizgan caeuq
mwngz lwnh goj, gijneix cungj dwg gyoengqde
Mwz

(Baujecwngsuh), naeuz: “Danghnaeuz gou dai lo,

bik gou.” Gojgoj vix hangz saw gwnz
mwngz mboujmiz cwzyin. Hoeng seizneix gou dai
mbouj baenz ha. Mwngz mbouj hawj gou dai, couh
bang gou daengz byai. Gij saeh mwngz dapwngq gou
haenx, bak gangj hix suenq soq bw.”

“Mwngz: -+ ” Siujlingz heigqndat dwk yaengx
fajfwngz hwnjdaeuj. Sunh Cang got de maenh-
sadsad.

